
ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᑯᖏᑦ ᓵᓚᖃᖅᑐᑦ 
ᐃᒡᓗᓕᐊᕆᕙᑦᑕᖏᑕ ᓴᓇᑦᑎᐊᖅᓯᒪᓂᖏᓐᓄᑦ ᐱᔾᔪᓯᐊᕐᒥᒃ 

 

ᐃᖃᓗᐃᑦ, ᓄᓇᕗᑦ (ᓄᕖᑉᐱᕆ 8, 2006)  – ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᑯᖏᑦ 
ᐃᒡᓗᓴᕆᒐᔭᖅᑕᖏᑕ ᓴᓇᓯᒪᓂᖏᑦ ᐃᓕᓴᕆᔭᐅᓚᐅᖅᐳᑦ ᐊᑐᓗᐊᖅᑕᐃᓕᒪᑎᑦᑎᒃᑲᐅᓂᖏᓐᓄᑦ 
ᖃᐅᒻᒪᖅᑯᑎᓂᒃ ᐊᒻᒪᓗ ᓴᓇᓯᒪᑦᑎᐊᕐᓂᖏᓐᓄᑦ ᐅᑭᐅᖅᑕᖅᑐᒥᐅᑕᓄᑦ.  ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 
ᑐᓂᓯᓚᐅᖅᑐᑦ ᓄᓇᕗᒥ ᓴᓇᑦᑎᐊᖅᓯᒪᓂᖏᓐᓄᑦ ᑎᑎᖅᑐᒐᔭᐅᖅᓯᒪᓪᓗᑎᑦ ᐃᒡᓗᒃᓴᓂ ᐱᐅᓛᑦ ᐊᑐᖅᑕᐅᔪᑦ, 
ᐊᑭᑐᓗᐊᙱᑦᑐᑦ ᐃᒡᓗᐃᑦ ᐱᔾᔪᓯᐊᕐᒥ.     
 

ᓄᓇᕗᑦ ᒐᕙᒪᒃᑯᓐᓂ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ ᑐᓂᕐᕈᓯᐊᖅ ᐱᓚᐅᖅᑕᖓᑦ 
ᑭᒡᒐᖅᑐᐃᓪᓗᓂ ᓄᓇᕗᑦ ᒐᕙᒪᒃᑯᓐᓂ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᓐᓂ. 
 
“ᑖᓐᓇ ᐱᔾᔪᓯᐊᖅ ᐃᓕᓴᖅᓯᕗᖅ ᖃᓄᖅᑑᕈᓐᓇᖃᑦᑕᕐᓂᖏᑦ ᐅᓪᓗᒥᐅᔪᖅ ᓄᓇᕗᒥ 
ᐊᑐᓗᐊᖅᑕᐃᓕᒪᒐᓱᐊᖅᑎᓪᓗᒋᑦ ᐊᑐᖅᑕᐅᒋᐊᖃᖅᐸᑦᑐᓂ ᐃᒡᓗᖃᖅᑐᓂ ᐊᒻᒪᓗ ᑕᒪᒃᑯᐊ 
ᓴᓇᓯᒪᑦᑎᐊᕐᒪᖔᑦ ᐅᑭᐅᖅᑕᖅᑐᒦᑦᑐᓄᑦ ᖃᐅᔨᒪᑦᑎᐊᕋᓱᐊᖅᑐᑎᑦ ᐊᒻᒪᓗ ᐃᓕᖅᑯᓯᖏᑦ ᐃᓄᐃᑦ 
ᐊᑐᖅᑐᐊᖅᑎᖁᑎᕗᑦ ᒪᓕᑦᑎᐊᖅᑕᐅᔾᔫᒥᓪᓗᑎᑦ ᓴᓇᔭᐅᓯᒪᕗᑦ,” ᐅᖃᖅᑐᒥᓂᐅᓪᓗᓂ ᐊᑭᓱᒃ. 
 
ᐱᔾᔪᓯᐊᖅᑖᖅᑎᑕᐅᓯᒪᕗᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑕᓪᓕᒪᓂ ᐃᒡᓗᓂ ᑲᑎᙵᔪᓂᒃ ᐃᒡᓗᒃᓴᓕᐅᕋᔭᖅᑐᑦ 
ᓄᓇᕗᒥ ᐊᑭᑭᓐᓂᖅᓴᐅᑎᑦᑎᒐᔭᖅᑐᓂ ᐋᖅᑭᐅᒪᑎᓪᓗᒍ ᐊᑐᓗᐊᖅᑎᑦᑎᒐᔭᕋᓂᓗ ᐆᒻᒪᖅᑯᑎᓂᒃ.  
ᐊᔾᔨᐅᓗᐊᙱᑦᑐᑦ ᐃᒡᓗᒃᓴᑦ ᐊᑐᖅᑕᐅᓗᑎᑦ ᐊᑐᖅᑕᐅᑦᑎᐊᕐᓂᖅᓴᐅᑎᑦᑎᕗᑦ ᐊᒻᒪᓗ 
ᐊᑭᑭᓐᓂᖅᓴᐅᑎᑦᑎᓪᓗᑎᑦ.  
 
“ᓄᓇᓕᐅᔪᓂᒃ ᖃᐅᔨᒋᐊᕐᕕᖃᖃᑦᑕᓚᐅᖅᑐᑕ ᐃᑲᔪᕐᓂᖃᓚᐅᖅᐳᖅ ᐅᕙᑦᑎᓐᓂ ᐋᖅᑮᓂᐅᓴᑎᓪᓗᑕ 
ᐃᒡᓗᒃᓴᕆᔭᐅᒐᔭᖅᑐᓂᒃ ᓲᕐᓗ ᐊᒃᓱᕈᕈᑎᒋᕙᑦᑕᕗᑦ ᐃᒡᓗᓕᑎᓪᓗᑕ ᐅᑭᐅᖅᑕᖅᑐᒥ ᓂᒡᓚᓱᓲᖑᓂᖓᓄᑦ 
ᐊᒻᒪᓗ ᓱᕕᓗᐊᙱᓐᓂᖏᓐᓄᑦ ᐃᑲᔪᕐᓂᖃᕐᔪᐊᕋᔭᖅᑐᓂ ᐊᑭᑭᓐᓂᖅᓴᐅᒐᔭᕐᒪᑕ ᐊᒻᒪᓗ 
ᓇᔪᖅᑕᐅᑦᓯᐊᕈᓐᓇᕐᓂᖅᓴᐅᒐᔭᖅᑐᑎᑦ ᓄᓇᕗᒥ,” ᐅᖃᖅᑐᒥᓂᐅᓪᓗᓂ ᐊᑭᓱᒃ. 
 
ᖃᓄᖅᑑᕈᑎᖃᓚᐅᖅᐳᑦ ᐃᒡᓗᒃᓴᐅᔪᑦ ᐱᐅᓂᖅᓴᐅᓪᓗᑎᑦ ᓲᕐᓗ ᐃᑭᐊᖅᑎᒃᓴᖏᑦ ᐃᑭᓴᕋᐃᙱᑦᑑᓪᓗᑎᑦ 
ᐱᐅᓂᖅᓴᐅᓪᓗᑎᑦ ᐊᒻᒪᓗ ᓴᕕᕋᔭᓂᒃ ᖃᓇᖃᖔᖅᑐᑎᑦ ᐊᑭᑭᓐᓂᖅᓴᐅᓪᓗᑎᑦ ᐅᒥᐊᕐᔪᐊᒃᑰᖅᑎᓪᓗᒋᑦ 
ᓄᓇᕗᑦ ᓄᓇᓕᖏᓐᓄᑦ ᐅᕿᑦᑑᓂᖏᓐᓄᑦ.  ᑖᒃᑯᐊ ᐋᖅᑭᒃᓯᒪᓂᖏᑦ ᓴᓇᔭᐅᓯᒪᓂᖏᑕ ᐱᖃᓯᐅᔾᔨᒋᕗᑦ 
ᐳᓛᕐᕕᖓᑦ ᐱᕕᑐᓂᖅᓴᐅᓕᖅᑐᑎᑦ, ᑰᖃᕐᕕᒻᒥ ᓱᓇᒃᑯᑖᖃᕐᕕᖏᑦ ᐱᕕᑐᓂᖅᓴᐅᓕᖅᑐᑎᑦ, 
ᐅᖅᑰᓴᕋᒃᓴᐅᓪᓗᑎᑦ ᑐᖅᓲᖏᑦ, ᐊᒻᒪᓗ ᑲᑐᔾᔭᐅᒍᓐᓇᖅᑐᒥᒃ ᐃᓄᓐᓄᑦ ᐃᒡᓗᕈᓯᖅᑕᖃᖅᑐᓂ 
ᓂᕿᓕᕆᕕᐅᒍᓐᓇᖅᑐᒥᒃ. 
 
ᐊᒥᓲᓂᖏᑦ 725 ᐃᒡᓗᓴᐅᔪᑦ ᓴᓇᔭᐅᒐᔭᖅᑐᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄ ᓴᓇᒐᔭᖅᐳᑦ ᐊᑐᕐᓗᑎᑦ 
ᑎᑎᖅᑐᒐᐅᔭᖅᑕᐅᓯᒪᔪᒥᒃ ᐃᒡᓗᒃᓴᐅᔪᓂᒃ ᐱᔾᔪᓯᐊᕈᑎᒋᔭᒥᓂᕐᒥᒃ ᑕᓪᓕᒪᑦ ᐃᒡᓗᐃᑦ ᑲᑎᙵᔪᓂ. 

ᐃᓚᓕᐅᑎᓯᒪᔪᖅ: ᐊᔾᔩᑦ ᑕᓪᓕᒪᑦ ᐃᒡᓗᐃᑦ ᑲᑎᙵᔪᑦ  

ᐱᕙᓪᓕᐊᔪᓕᕆᔨᒃᑯᓐᓄᑦ ᖃᐅᔨᒋᐊᕐᕕᒃᓴᖅ: 
ᕕᐊᓐᑎ ᕼᐊᓗᓇᓐ, ᑐᓴᐅᒪᖃᑦᑕᐅᑎᓕᕆᔨᒃᑯᑦ  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 
ᐅᐃᕖᑎᑐᓪᓗ ᐅᕙᓂ, www.gov.nu.ca. 

